
На мінулым тыдні ў за-
межнапалітычнай галіне 
адбыліся дзьве падзеі, 

якія прыцягнулі ўвагу многіх 
СМІ і палітыкаў.

22 чэрвеня ў Брэсцкай крэпасьці 
адбылася працоўная сустрэча 
прэзыдэнтаў Беларусі і Расеі. 
Афіцыйная прычына сустрэчы 
Лу к а ш эн к і  з ь 
Мядзьведзевым 
б ы л а  з ь в я з а -
ная з Днём па-
мяці. Менавіта 
ў  г э т ы  д з е н ь 
у  1 9 4 1  г о д з е 
Германія напала 
на Савецкі Саюз. 
Неафіцыйная 
–  « Га з п р а м у » 
і  п р э з ы д э н т у 
Мядзьведзеву 
(які ў свой час 
быў старшынём 
рады дырэкта-
раў «Газпраму») важна было да-
ведацца, чым і як Беларусь бу-
дзе разьлічвацца. Як вядома, бе-
ларускі бок спрабуе рэвізаваць 
дагаворную формулу цаны на 
газ. Пытаньне цаны на расейскі 

газ, які пастаўляецца саюзнай 
Беларусі, актуальнае для абодвух 
бакоў. «Газпрам» днямі абвясьціў, 
што да канца году цана на газ, што 
пастаўляецца ў Эўропу, перавы-
сіць 400 даляраў за 1000 кубамэт-
раў, і Беларусь, паводле ўзаемнай 
дамовы 2006 году, павінна плаціць 
80% ад эўрапейскага кошту. У бе-

ларускі бюджэт наступнага году, 
аднак, закладзеная нашмат мен-
шая лічба – 140 даляраў за 1000 
кубамэтраў. 

Хаця сутнасьць размовы, якая 
адбылася ў Брэсцкай крэпасьці 

тэт-а-тэт, не знайшла адлюстра-
ваньня ў прынятай сумеснай дэк-
лярацыі, амаль усе экспэрты сы-
ходзяцца ў думцы, што Лукашэнка 
так і ня здолеў пераканаць нова-
га гаспадара Крамля ў тым, што 
цана на газ для саюзнай Беларусі 
павінна адпавядаць лічбе 140 да-
ляраў, закладзенай у беларускім 
бюджэце. Разам з тым кіраўнік 
дзяржавы хацеў бы працягваць 
сваю палітыку выкарыстаньня 
Расеі ў якасьці сыравіннага пры-
датку. Лукашэнка ні ў якім разе 
не зьбіраецца дапускаць расейскі 
капітал да прыватызацыі бела-
рускіх прадпрыемстваў. Ня вы-
ключана, што, супраціўляючыся 
эўрапейскай цане на газ, увосень 
Лукашэнка паспрабуе справака-
ваць новы газавы крызыс у адно-
сінах з Масквой. Вядома, што гу-
лец ён азартны і авантурны.

Ня менш значна й па дз еяй 
с т а л а  і  с у с т р э ч а  ў  Ме н с к у 
Лукашэнкі зь дзяржаўным сак-
рат аром Сьвятога  Прас тол у 
кардыналам Тарчызіё Бэртонэ. 
Аляксандар Лукашэнка запрасіў 
Папу Рымскага Бэнэдыкта XVI 
наведаць Беларусь у зручны для 

яго час. Акрамя таго, падчас сус-
трэчы была дасягнутая дамоўле-
насьць наконт падрыхтоўкі да 
падпісаньня Пагадненьня пра 
супрацоўніцтва (Канкардат у) 
Рэспублікі Беларусь і Рымска-
каталіцкай царквы. Назіральнікі 
ў асноўным інтэрпрэтавалі вынікі 
візыту Тарчызіё Бэртонэ як крок 
на шляху да аднаўленьня ўплыву 
каталіцкай царквы ў Беларусі і 
лічаць, што гэты крок прадыкта-
ваны намерам Лукашэнкі палеп-
шыць свой імідж на Захадзе.

Ідэя збліжэньня з каталіцкай 
царквой, падпісаньня зь ёй ад-
мысловага пагадненьня і арганіза-
цыі візыту Папы ў Беларусь лунае 
ў галовах беларускага кіраўніцтва 
прыкладна з 2002–2003 гг. Яшчэ ў 
2002 годзе, калі на Ўкраіне разга-
рэліся пачуцьці з нагоды візыту 
Папы Рымскага, Лукашэнка за-
явіў: «Недалёка той час, калі я з 
задавальненьнем змагу прыняць 
і Патрыярха, і галаву Рымска-
каталіцкай царквы». Але гэтае 
імкненьне беларускага прэзыдэн-
та выступіць у ролі пасярэдніка і 
арганізатара сустрэчы галоваў 
двух цэркваў не сустрэла разу-
меньня Патрыярха Маскоўскага і 
Ўсяе Русі.

Варта адзначыць, што сым-
балічная роля пасярэдніка ве-
льмі жаданая для Лукашэнкі, і 

ён заўжды імкнецца гэтую ролю 
сыграць. 

Тарчызіё Бэртонэ падчас сус-
трэчы з Аляксандрам Лукашэнкам 
адзначыў, што Рымска-каталіцкая 
царква прызнае ролю 
Беларусі як моста па-
між Усходам і Захадам 
і гатовая дапамагаць 
н а л а д ж в а ц ь  г э т ы я 
а дно сіны.  Рымска-
к ат а л і ц к а я  ц а рк в а 
будзе імкнуцца, каб 
Беларусь мела сваё 
значнае месца на між-
народным узроўні , 
падкрэсьліў ён. 

Пасярэдніцтва паміж 
Рымскай каталіцкай 
царквой і Расейскай праваслаў-
най царквой (РПЦ) немагчымае і 
асуджана на няўдачу – прынамсі 
да таго часу, пакуль РПЦ узнача-
львае Алексій II. Да гэтага часу 
галоўнай умовай з боку РПЦ сус-
трэчы Патрыярха і Папы будзе 
заставацца публічная адмова 
Рымскай царквы ад празэлітызму 
– па меншай меры ў землях, якія 
РПЦ лічыць «сваімі». Разам з тым, 
рэтраграды ў РПЦ падазраюць 
Філарэта, мітрапаліта Менскага 
і Слуцкага, у сымпатыях эку-
мэнізму і жаданьні садзейнічаць 
пераадоленьню Расколу (на пра-
васлаўную і каталіцкую цэрквы). 

Цяжка сказаць, наколькі гэтыя 
падазрэньні абгрунтаваныя, але 
менавіта Філарэт – пры пэўным 
зьбегу абставінаў – мае магчы-
масьць сыграць гістарычную 

ролю ў прымірэньні цэркваў.
Без асаблівага зьбегу абставінаў 

цяжка разьлічваць, што Беларускі 
экзархат РПЦ, які ўзначальвае 
Філарэт, рашыцца даць згоду на 
візыт Папы ў Беларусь – нават і 
без сустрэчы зь ярархамі правас-
лаўнай царквы. А без такой зго-
ды наўрад ці на гэты візыт можа 
рашыцца каталіцкая царква, па-
колькі візыт будзе скандальным. 
Разам з тым некаторыя назіраль-
нікі ўказваюць, што візыт Папы 
магчымы як афіцыйны візыт кі-
раўніка дзяржавы Ватыкан. Мы 
ня думаем, што такі візыт можа 
быць мэтазгодны, паколькі і ў 

такой якасьці ён прынясе дадат-
ковую напружанасьць у адносіны 
Рыму з РПЦ.

У любым выпадку пры ацэн-
цы пэрспэктываў с упрацоў-
ніцтва Менск у з  Ватыканам 
варта не ўпускаць зь віду тую 
акалічнасьць, што РПЦ вельмі 
раўніва расцэньвае любыя спро-
бы «замахаў» на «традыцыйную» 
сфэру свайго ўплыву і значна 
ўплывае на адносіны Крамля зь 
беларускімі ўладамі.

Па выніках візыту кардынала 
Тарчызіё Бэртонэ сайт прэзы-
дэнта паведаміў, што Рэспубліка 
Беларусь і Рымска-каталіцкая 
царква будуць рыхтаваць да 
падпісаньня Пагадненьне пра су-
працоўніцтва. Варта адзначыць, 
што шансы на падпісаньне па-
гадненьня без называньня яго 
канкардатам значна вышэйшыя. 
Наколькі можна меркаваць, кан-
кардатамі ў сучаснай практыцы 
адносінаў Ватыкану зь дзяржавамі 
называюцца пагадненьні там, дзе 
роля каталіцкай царквы выключ-
ная – так, канкардатам называ-
ецца пагадненьне з Польшчай 
(1993 г.) і Партугаліяй (2004 г.). 
У астатніх выпадках падпісваец-
ца базавая дамова – пра пастыр-
скую апеку ва Ўзброеных сілах, 
пра каталіцкую адукацыю і г.д. 
Аднак падпісаньне «базавага» 

05-06-2008 – 12-06-2008

АФIЦЫЙНА Ű ГРАМАДЗТВА Ű
Законапраект 
«Аб сродках масавай 
інфармацыі» прыняты 
ў другім чытаньні

Палата прадстаўнікоў 
прыняла ў другім чытаньні 
праект закону «Аб сродках 
масавай інфармацыі». 
Як перадало агенцтва 
«Інтэрфакс-Захад», «за» 
выказаліся 96 парламэнтароў, 
«супраць» — 2.

Як заявіў старшыня Камісіі па 
правах чалавека, нацыянальных да-
чыненьнях і СМІ Юры Кулакоўскі, 
у  новым в ары-
янце законапра-
е к т у  ў л і ч а н ы я 
прапановы рэдак-
цый газэтаў «СБ. 
Б ела р ус ь  с е г о -
дня» («Советская 
Б ело р ус с і я » )  і 
«Экономіческая 
г а з е т а » ,  Г А 
«Беларуская аса-
цыяцыя журналістаў» і Бюро прад-
стаўніка па свабодзе СМІ АБСЕ.

Заява ГА «Беларуская 
асацыяцыя 
журналістаў»

ГА «Беларуская асацыяцыя 
журналістаў» выказвае 
пратэст у сувязі з 
прыняцьцем новага 
закону «Аб сродках 
масавай інфармацыі» 
ў другім чытаньні 
Палатай прадстаўнікоў 
Нацыянальнага сходу.

Свабода слова зьяўляецца ня 
толькі найважнейшым грама-
дзянскім і палітычным правам, 

а ле  і  крыт э-
р а м  в ы к а -
наньня іншых 
правоў чала-
века.  Лічым 
недапушча-
л ь н ы м  т а к і 
пасьпешлівы 
разгляд і хут-
кае прыняць-
це прававога 

акту, які закранае гэтае базавае 
права, замацаванае ў двух артыку-
лах беларускай Канстытуцыі (арт. 
33, 34).

Упэўненыя, што такія зако-
ны павінны прымацца пасьля 

пагадненьня істотна расшырыць 
магчымасьці каталіцкай царквы 
ў Беларусі. 

На думку некаторых экспэртаў, 
падпісаньне пагадненьня дапамаг-
ло б аб’яднаць сілы праваслаўнай 

і каталіцкай цэркваў у процідзе-
яньні ўзмацненьню ўплыву пра-
тэстанцкай царквы, якая дэман-
струе ў Беларусі ўпэўнены рост і, 
што немалаважна, асаблівую гра-
мадзянскую актыўнасьць.

А вось сустрэча Аляксандра 
Лукашэнкі і ўкраінскага прэзы-
дэнта Віктара Юшчанкі ператва-
раецца ў містычны трылер. Тры 
гады абодва бакі спрабуюць уз-
гадніць беларуска-ўкраінскі, ня-
хай нават неафіцыйны саміт, пры-
чым не хаваючы, што вядуць пад-
рыхтоўку да такой сустрэчы.

Варта было агучыць дату і мес-
ца – Чарнігаў, 27 чэрвеня, – і 
сытуацыя рэзка зьмянілася. Як 
паведамляюць крыніцы ў дып-
ляматычных ведамствах дзьвюх 

краінаў, беларускі бок зьвярнуўся 
з просьбай перанесьці запляна-
ваную на 27 чэрвеня ў Чарнігаве 
сустрэчу на першую палову лі-
пеня. Прычым ня толькі абмежа-
ваўся зваротам да Ўкраіны, але і 
прыклаў максымум намаганьняў, 
каб абвергнуць інфармацыю, што 
зьявілася. 

Паколькі павестка дня белару-
ска-ўкраінскай сустрэчы на вы-
шэйшым узроўні не зьяўляецца 
складаным ураўненьнем – дэ-
маркацыя мяжы ў сукупнасьці з 
пагашэньнем украінскага доўгу, 
экспарт і транзыт украінскай 
электраэнэргіі, магчымай пера-
шкодай для сустрэчы ў Чарнігаве 
27 чэрвеня мог паслужыць толькі 
зьбег нейкіх абставінаў. 

28 чэрвеня Ўладзімер Пуцін аб-
мяркуе на сустрэчы з украінскім 
прэм’ерам Юліяй Цімашэнкай 
пы т а ньні  с у пр а цоў ніцтв а  ў 
энэргетыцы, а за адным заха-
дам і  праблему пашырэньня 
НАТА і рэалізацыю пагаднень-
няў па Чарнаморскім флоце РФ. 
Беларускі бок вырашыў, мабыць, 
пачакаць, чым скончыцца чар-
говы раунд украінска-расейскіх 
перамоваў

ўсебаковага разгляду, абмерка-
ваньня з усімі зацікаўленымі асо-
бамі і  арганізацыямі, пасьля 
правядзеньня іх грамадзкага 
абмеркаваньня і міжнароднай 
экспэртызы.

Зьвяртаем увагу, што беларус-
кія ўлады абяцалі накіраваць за-
конапраект аб СМІ на экспэртызу 
ў Парлямэнцкую Асамблею Рады 
Эўропы, аднак ня выканалі сваіх 
абяцаньняў.

Пасьпешлівасьць у прыняцьці 
закону сьведчыць пра яго рэп-
рэсіўна-абмежавальную скірава-
насьць. Зьмест прававога акту гэта 
пацьвярджае.

Закон, у прыватнасьці:
•  прадугледжвае рэгістрацыю 

інтэрнэт-выданьняў і  кан-
троль за інтэрнэтам з боку 
Міністэрства інфармацыі і 
пракуратуры;

•  патрабуе перарэгістрацыі ўсіх 
мэдыяў пасьля набываньня за-
конам моцы;

•  значна пашырае магчымасьці 
закрыцьця ўладамі СМІ;

•  ускладняе дзейнасьць і павяліч-
вае ціск на незалежных журна-
лістаў і карэспандэнтаў замеж-
ных мэдыяў.

Нагадваем дэпутатам Палаты 
прадстаўнікоў аб адказнасьці 
за рашэньні, якія яны прыма-
юць, і заклікаем Савет Рэспублікі 

Нацыянальнага сходу адхіліць за-
кон «Аб СМІ» і накіраваць яго на 
дапрацоўку.

Заклікаем беларускую і міжна-
родную грамадзкасьць выказаць 
сваё стаўленьне да гэтага нарма-
тыўнага акту, які замахваецца на 
права грамадзян атрымліваць і 
распаўсюджваць аб’ектыўную 
інфармацыю і выказваць уласнае 
меркаваньне.

Прынята Праўленьнем ГА «БАЖ» 
24.06.2008.

КУЛЬТУРА Ű
ЭКАНОМIКА Ű

На Ўсходніх могілках 
прайшла жалобная 
акцыя памяці Васіля 
Быкава

Пісьменьніка згадвалі 
літаратары, палітыкі, сябры.

19 чэрвеня на Ўсходніх мо-
гілках у Менску сабраліся 
сябры й паплечнікі Васіля 
Быкава,  каб у  дзень на-
родзінаў згадаць пісьменьніка. 
С я р о д  і х  л і т а р а т а р ы  – 
Генадзь Бураўкін, Валянцін 
Тарас, Сяргей Законьнікаў, 
Анатоль Вярцінскі,  палі-
тыкі – Людміла Гразнова ды 
Станіслаў Шушкевіч, ака-
дэмік Радзім Гарэцкі, дачка 

За салодкае жыцьцё 
трэба плаціць

Зь сёньняшняга дня цана на 
цукар павялічана на 5%.

Розьнічны кошт за 1 кг цукру па-
вялічваецца ў Беларусі на 5%. З 20 
чэрвеня за кіляграм цукру-пяску 
трэба заплаціць 1840 рублёў, за 
расфасаваны ў папяровыя й пля-
стыкавыя пакеты – 2000 рублёў. 

Ра ш эн ь не  п р а  па в ел і ч эн ь -
н е  кош т у  п ры н я ў  к а н ц э рн 

“Белдзяржхарчпрам”. Зроблена 
гэта дзеля паступовай кампэнса-
цыі павышэньняў коштаў на сель-
скагаспадарчую сыравіну, паліўна-
энэргетычных рэсурсаў, а таксама 

Алеся Адамовіча Натальля і ўдава 
Васіля Быкава Ірына Міхайлаўна. 
Ва  ўс т у пнай прамов е сябра 
пісьменьніка Валянцін Тарас зазна-
чыў, што Быкаў належыць як бела-
рускаму народу, гэтак і беларускай 
дзяржаве. І, дзякаваць Богу, народ 
памятае і шануе Быкава. Добра 
было б, каб і дзяржава не адставала. 
Мы папрасілі сказаць колькі словаў 
пра сёньняшні дзень сябра Васіля 
Быкава паэта Генадзя Бураўкіна.

Генадзь Бураўкін: Дата 19 чэрве-
ня – вельмі памятная і дарагая. У 
гэты дзень некалі я прыходзіў ці 
прыяжджаў да Васіля – нават яшчэ 
калі ён жыў у Горадні. Прыяжджаў 
да яго дахаты, да ягонага Нёману. 
Потым у Менску заходзіў на яго-
ную Танкавую вуліцу. А вось цяпер 
прыходжу да гэтага глухога каме-
ня на яго магіле... І ў мяне ёсьць 
такая патрэба і неабходнасьць з 
Васілём гаварыць, раіцца. І хоць ён 

маўчыць, але для мяне ён усё адно 
адзін з самых дарагіх, самых муд-
рых суразмоўцаў, сяброў, блізкіх 
людзей. Творчасьць Быкава, праўда 
Быкава, талент Быкава – гэта з раз-
раду вечнасьці. І тое, што нашы 
чыноўнікі да гэтага часу не зразу-
мелі ані маштабу асобы Быкава, ані 
маштабу сусьветнай славы Быкава, 
сьведчыць пра іх недастаткова вы-
сокі інтэлектуальны ўзровень і пра 
іх безадказнае стаўленьне да гісто-
рыі народу і да народу свайго. А 
Быкаў будзе ў гэтай гісторыі.

There are various sites 
devoted to events in Belarus, 

which are, however, little 
known in Western Europe, 
and among people dealing 

with politics towards 
Belarus who do not 

understand the Russian or 
Belarusian languages.

The site belarus-live fills 
this gap. The site allows 

to order weekly reception 
of news in English, Polish, 

Belarusian, Russian.

паляпшэньня фінансавага ста-
новішча цукраперапрацоўчых 
арганізацый. 

Кошт на цукар у Беларусі не па-
вялічваўся ад 2006 году.

АПАЗЫЦЫЯ Ű

ПАЛIТЫКА Ű

Акцыі салідарнасьці 
з Казуліным

У Менгарвыканкам 
пададзеныя заявы на 
правядзеньне пікетаў 
салідарнасьці з А. Казуліным – 
паведамляе БелаПАН.

Пікеты будуць прымеркаваныя 
да другой гадавіны судовага працэ-
су над лідэрам Беларускай сацыял-
дэмакратычнай партыі “Грамада”. 

І. Рынкевіч: Мы 
б уд з ем  пат р а-
б а в а ць вызв а-
ліць Аляксандра 
Казуліна, а так-
с ама інфарма-
ваць грамадзян 
пра дзейнасьць 
партыі, якая, у 

тым ліку, змагаецца за вызвалень-
не старшыні. 

Арганізатары пікетаў будуць 
прыцягваць увагу грамадзкасьці 
да скаргі, якую адвакат Зьміцер 
Гарачка накіраваў на мінулым 

Сямашка кажа 
пра “ядзерны рэнэсанс”

Віцэ-прэм’ер Уладзімер 
Сямашка адказаў актывістам 
горацкай антыядзернай 
групы на ліст.

Актывісты Руху “За Свабоду”, 
якія стварылі антыядзерную гру-
пу, прыклалі да ліста, накіраванага 
ва ўрад, 1000 подпісаў жыхароў рэ-
гіёну, якія выказвалі сваю катэга-
рычную нязгоду з пабудовай атам-
най станцыі.

У сваім лісьце віцэ-прэм’ер 
Сямашка адзначае, што пабудо-
ва АЭС дазволіць забясьпечыць 
30% патрэбы краіны ў электра-
энэргіі. Доля прыроднага газу, які 
амаль увесь расейскі, складае 95% 
у беларускай энэргасыстэме, што 

тыдні генпракурору Беларусі 
Рыгору Васілевічу. Адвакат зьвяр-
таецца да генэральнага пракуро-
ра з просьбай скасаваць прысуд А. 
Казуліну. Пікеты плянуецца пра-
весьці ў трох месцах: на плошчы 
Бангалёр, на пляцоўцы перад цыр-
кам шапіто на вул. Арлоўскай і ў 
парку імя 50-годзьдзя кастрычніка. 
Мяркуецца, што ў акцыях прымуць 
удзел да 50 чалавек. стварае пэўныя праблемы для за-

бесьпячэньня энэргетычнай бясь-
пекі. Паводле словаў віцэ-прэм’ера, 
пастаўкі ядзернага паліва надаюць 
больш магчымасьцяў для ды-
вэрсыфікацыі. Будаўніцтва АЭС 
нібыта дасьць імпульс эканаміч-
наму разьвіцьцю рэгіёну. На думку 
Сямашкі, ва ўсім сьвеце зараз на-
зіраецца “рэнэсанс ядзернай энэр-
гетыкі”. Першы намесьнік прэм’ера 
запэўнівае грамадзкасьць у бясь-
пецы сучасных рэактараў, іх боль-
шай экалягічнасьці. Ён прыводзіць 
дадзеныя сацыялягічнага маніто-
рынгу, паводле якіх, нібыта, больш 
за 50% беларусаў падтрымліваюць 
пабудову АЭС, а на Магілёўшчыне 
такую ідэю ўхваляюць больш за 
60% насельніцтва

